
畫蘭詩

作者：鍾惺　明

本作品收錄於《鍾惺集》

其一

丘壑胸中又筆端，每從捧研得相觀。

縱然寫就疑郎代，別出心情學畫蘭。

又

天然向背不求工，風日陰晴阿堵中。

香色各隨人所近，有情難與眾花同。

又

曾賜宜男草自栽，國香夜夜夢中來。

精誠再托閑揮染，應結今生筆墨胎。

又

幽心無改貌推移，歲月寒溫不可知。

今日微芳難記取，自傳粉本待他時。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

